


EOLAÍOCHT LUATH-ÉIREANNACH
Brú na Bóinne, Co. na Mí

Tógadh in 3300 RCh

An bhfuil a fhios agat go bhfuil eolaíocht in úsáid in 
Éirinn ón gClochaois?  D’úsáid luath-lonnaitheoirí in 
Éirinn réalteolaíocht chun cuidiú leo ina saol, chun 
am agus na séasúir a rianú trí fhéachaint ar 
ghluaiseacht na bpláinéid agus na réaltaí.

Tá sé seo ar eolas againn mar tá greanta cloiche agus leachtanna in Éirinn, 
Brú na Bóinne mar shampla. Is tuama pasáiste é Brú na Bóinne, atá níos 
sine ná Pirimidí Móra Giza, agus tógadh é thart ar 3300 RCh. 
Thóg feirmeoirí é, ar bhealach go mbuaileann solas na gréine lár an tseomra 
maidin ghrianstad an gheimhridh, rud a chiallaíonn go n-oibríonn sé mar a 
bheadh féilire ollmhór ann! 



EOLAITHE CRÍOSTAÍ

Ba é Augustine Hibernicus an chéad eolaí 
aitheanta, agus Críostaí, a ainmníodh as an 
bhfealsúnaí Augstine Hippo. Scríobh sé leabhar 
dár teideal ‘Ar na rudaí míorúilteacha sa 
Scríbhinn Dhiaga’ thart ar 655 AD.

Sa leabhar, rinneadh cur síos ar na rudaí nádúrtha 
in Éirinn, plandaí agus ainmhithe san áireamh, agus 
rinneadh iarracht ann míniú eolaíoch a thabhairt ar 
imeachtaí sa Bhíobla. Luaitear ann fosta go 
mb’fhéidir gur gearradh Éire amach ó mhór-roinn na 
hEorpa de bharr creimeadh farraige (uisce) – rud 
nár glacadh leis go forleathan go dtí na céadta 
bliain ina dhiaidh sin! 



AN ATHBHEOCHAN

Tháinig borradh faoi iniúchadh eolaíochta in Éirinn i 
ndiaidh na hAthbheochana (14ú-16ú haois), bhí 
saineolas ní b’fhearr ar réimsí an mhata agus na 
heolaíochta. 

Ón 17ú haois, bhí eolaithe Éireannacha i mbun 
fionnachtana go domhanda. Bhí ar Éireannaigh 
imeacht thar sáile leis an ngairm seo, áfach, de 
bharr cúrsaí creidimh, leithcheala agus easpa 
áiseanna.



17Ú HAOIS

Rinne ‘Athair na Ceimice’ Robert Boyle, ó Lios Mór, 
Co Phort Láirge agus a lonnaigh i Londain, 
turgnaimh cheannródaíocha, mar shampla léirigh 
sé conas a iompraíonn aer fuaim, agus an nasc atá 
idir toirt agus brú gáis. 

Cuirtear i gcomparáid le Da Vinci é go minic, agus 
chum sé liosta ina raibh 24 fionnachtain, a raibh súil 
aige a fheiceáil déanta ina shaol, daoine ag eitilt, 
teicneolaíocht bheacht stiúrtha, agus 
réamhtheachtaí leictreachas! 



18Ú HAOIS

Chum Francis Beaufort oifigeach leis an gCabhlach Ríoga as 
Co. na Mí, scála iomlán nua chun fórsa na gaoithe ar 
farraige a thomhas. Tugtar scála Beaufort air.

Téann an scála ó 0-12 agus tá gnéithe le bheith ag faire 
amach dóibh, mar shampla ‘Suaimhneach: farraige mar a 
bheadh scáthán ann’. Tá sé in úsáid go fóill sa lá atá inniu 
ann. 



19Ú HAOIS

Sa 1846, chuir Robert Mallet páipéar i láthair ar bhúcláil screamh 
an Domhain, ag leagadh bunchloch na seismeolaíochta nua. 

Fuair John Tyndall amach an chúis le dath na spéire agus rinne sé 
taighde ar iarmhairt ceaptha teasa. Dhear John Philip Holland an 
chéad fhomhuireán ar éirigh leis, a dhíol sé le Cabhlach SAM in 
1897.  



19Ú HAOIS

Anuas air sin, dhear John Philip Holland an chéad 
fhomhuireán a raibh rath air. Rugadh i Lios Ceannúir, Co. an 
Chláir é in 1841.   

Tar éis dó dul ar imirce go SAM in 1873, bhí timpiste aige 
nuair a shleamhnaigh sé agus thit sé ar shráid reoite, agus 
bhris sé a chos. Agus é ag teacht chuige féin arís, thosaigh sé 
ar an bhfomhuireán a dhearadh. Dhíol sé le Cabhlach SAM é in 
1897. 



20Ú HAOIS

Bhí ról tábhachtach ag Éireannaigh i 
spriocanna na spáseolaíochta san 20ú 
haois. Ba é Neil Armstrong, spásaire NASA, 
an ceannasaí ar mhisean Apollo 11, agus an 
chéad fhear a shiúil ar an ngealach, agus is 
féidir a theaghlach a rianú siar go gadaithe 
eallaigh i gCo. Fhear Manach. 

Ba é an tOllamh Denis O’Sullivan duine de 
na chéad daoine a leag lámh ar charraig 
ghealaí. Ba as Baile Átha Cliath é, agus bhí 
staidéar á dhéanamh aige ar radaíocht an 
spáis in Ollscoil Chalifornia, Berkeley. 



20Ú HAOIS

Ag an am céanna, tháinig forbairt ar an leigheas nua-
aimseartha go tapa. 

Bhí James Francis Pantride as Co. an Dúin in Arm na 
Breataine i rith an Dara Cogadh Domhanda, agus cheap sé 
CPR (comhbhrú cliabhraigh) agus an chéad dhífhibrileoir 
iniompraithe (inneall turraing leictreach) – agus is é sin an 
bealach a gcuirimid cóir leighis ar dhaoine a nuair a 
bhuaileann taom croí iad sa lá atá inniu ann. D'fhorbair an 
Ridire Almroth Wright an chéad vaicsín i gcoinne 
tíofóidigh, rud a shábháil 100,000 beatha i rith an Chéad 
Chogadh Domhanda! 



20Ú HAOIS

Tugadh tuilleadh deiseanna d’eolaithe baineanna sa 20ú 
haois fosta. Bhain Kathleen Lonsdale clú agus cáil amach 
mar dhuine den chéad bheirt bhan a toghadh in 1945 mar 
chomhaltaí sa Royal Society i Londain – cumann eolaíochta 
mór le rá. Ba chriostalagrafaí (duine a dhéanann staidéar ar 
chriostail) as Co. Chill Dara í. 

Rinne Cynthia Longfield (ar tugadh Madame Butterfly uirthi) 
as Corcaigh, staidéar ar fheithidí. Thaistil sí go mór ar fud na 
hEorpa, i Meiriceá Theas, san Aigéan Ciúin, san Afraic agus 
san Áis, ag bailiú samplaí. Bunaíodh bailiúcháin ag Músaem 
Stair an Dúlra i Londain de na samplaí a bhí bailithe aici. Ba í 
saineolaí cónaithe na snáthaidí móra í sa mhúsaem sin. 



JOCELYN BELL BURNELL - SAOL LUATH

Rugadh Jocelyn sa Lorgain i dTuaisceart Éireann, agus chuir sí suim sa 
spás i gcónaí. Ba ailtire é a hathair, a chuidigh le dearadh Phláinéadlann 
Ard Mhacha, agus chaith sí go leor ama ansin agus í ina páiste. Spreag an 
fhoireann ansin, agus a teaghlach, í le staidéar a dhéanamh ar 
réalteolaíocht, ach bhí dúshlán roimpi ar scoil mar nach raibh cead ag 
cailíní staidéar a dhéanamh ar an eolaíocht ag an am. 

Spreagadh ar scoil í le staidéar a dhéanamh ar chócaireacht agus ar 
thrasghreim ina háit. Rinne a tuismitheoirí agus daoine eile gearán agus 
ghéill an scoil ar deireadh. Bhí sí ar fheabhas agus lean sí lena hoideachas 
agus staidéar á dhéanamh aici ar eolaíocht in Ollscoil Ghlaschú, agus bhain 
sí dochtúireacht sa réalteolaíocht amach ó Ollscoil Cambridge. D’oibrigh sí le 
daoine eile ansin le radaiteileascóp a dhéanamh! 



JOCELYN BELL BURNELL – PULSÁIR RAIDIÓ

Agus í in Cambridge, rinne sí staidéar ar chuasáir, réalta ar 
thángthas air le déanaí sa spás, déanta de ghás agus dúphoill.  
Ba eolaí cruthaitheach í agus sheol sí teileascóip ar bhalúin 
suas san aer mar iarracht teacht ar fhionnachtana nua. 

Oíche amháin, thug sí rud éigin aisteach faoi deara – comhartha 
a bhuail go rialta trasna na réaltaí, rud ar ar tugadh pulsáir raidió 
níos déanaí. Ar dtús, shíl sí gur cineál cumarsáide ó eachtráin a 
bhí ann, agus thug sí LGM air – Little Green Men! Ach tar éis 
tuilleadh iniúchta a dhéanamh air, fuair sí amach gur cineál 
speisialta réalta a bhí – neodrónréalta, réalta a chas. Tháinig 
soilse as gach bun den réalta seo, rud a dhealraigh go raibh sé 
ag spléachadh, agus chuir sé lucht leictreamaighnéadach amach, 
an rud a bhfaca sí. 



JOCELYN BELL BURNELL – AITHEANTAS 

Bhí fionnachtain pulsáir raidió chomh tábhachtach sin 
gur bhuaigh sé Duais Nobel don Fhisic in 1974. Cé 
gurbh í Bell an chéad duine a chonaic na pulsáir, ní 
raibh sí i measc buaiteoirí na duaise, mar nach raibh 
inti ach mac léinn ag an am. Bhuaigh a stiúrthóirí an 
duais ina háit! 

Níor chuir sé isteach uirthi áfach, shíl sí go raibh ciall 
leis! Ná bí buartha, ní gan aitheantas atá obair Jocelyn 
san eolaíocht.  Tá sí ag obair go fóill sa lá atá inniu ann 
agus tá beagnach 20 onóir buaite aici dá cuid oibre. 
San áireamh, rinneadh Bantiarna sa Ríocht Aontaithe 
di, dá cuid oibre san eolaíocht. 



JOCELYN BELL BURNELL – AITHEANTAS 

Tá cúig dhuais éagsúla sa Duais Nobel, a bhonntar, de réir 
uacht Alfred Nobel in 1895, ‘orthu siúd, i rith na bliana 
roimhe, a bhronn an buntáiste is mó ar an gcine daonna.’ 
Bronntar Duaiseanna Nobel i réimsí na Fisice, na Ceimice, 
na Fiseolaíochta nó an Leighis, na Litríochta agus na 
Síochána. 

In 2018, bhuaigh sí an Duais Speisialta Fionnachtain sa 
Bhunfhisic – duais ar fiú 3 mhilliún dollar é! Níos tábhachtaí 
ná sin, tá grá agus paisean aici dá cuid oibre. Ag an 
Euroscience Open Forum 2012, dúirt sí ‘Murach na réaltaí 
ní bheimis anseo. Tá deannach réaltaí i do chuid féitheacha, 
agus is páistí na réaltaí muid, go liteartha.’ 



JOCELYN BELL BURNELL – TACÚ LE MNÁ 

Mar gheall ar a heispéireas pearsanta, tá Jocelyn 
anois go mór ar son cheart na mban agus na mionlach 
chun staidéar a dhéanamh ar an eolaíocht. 

Ba í an chéad uachtarán baineann ar an gCumann 
Ríoga i nDún Éideann in 2014 í, agus dheonaigh sí an t-
airgead duaise ar fad ón Breakthrough Prize in 
Fundamental Physics chun cuidiú le bunú ciste do 
mhná, do mhionlaigh eitneacha agus do theifigh, atá ag 
iarraidh staidéar a dhéanamh ar an bhfisic. 



EOLAITHE NA hÉIREANN SA LÁ ATÁ INNIU ANN 

Foghlaim faoi ghaiscí na gceannródaithe eolaíocha 
Éireannacha sa lá atá inniu ann, atá ag sárú 
teorainneacha na heolaíochta in Éirinn agus ar fud 
an domhain. 

• Dr Niamh Shaw: Tá go leor gaiscí déanta ag Niamh Shaw: is cumarsáidí 
ETIM í, láithreoir, aisteoir, údar, eolaí, innealtóir agus ealaíontóir, is 
cosantóir fiosrachta agus taiscéalaíochta de gach cineál í, agus 
creideann sí gur féidir linn go leor tránna a fhreastal ag an am céanna. 

• Karin Dubsky: Is éiceolaí Gearmánach-Éireannach í Karin atá ag obair i 
gColáiste na Trionóide, Baile Átha Cliath.  Is gníomhaí timpeallachta í, 
comhordaitheoir agus  comhbhunaitheoir Coastwatch Europe, 
eagraíocht neamhrialtasach timpeallachta agus ball de Bhiúrió 
Timpeallachta na hEorpa. 



EOLAITHE NA hÉIREANN SA LÁ ATÁ INNIU ANN 

• Eamon N. Doyle: Is eolaí Éireannach, poiblitheoir eolaíochta agus 
ealaíontóir é Eamon N. Doyle. Lonnaithe i gCo. an Chláir, is é geolaí 
oifigiúil Bhoirne agus Aillte an Mhothair é, mar aon leis an ngeopháirc 
atá timpeall orthu.  In 2017, ainmníodh speiceas nua crosóg bhriosc, 
Crepidosoma doyleii, ó 435 milliún bliain ó shin, ina onóir. D’aithin sé 
speiceas nua eile in 2019! 

• Derek Briggs: Is pailé-ointeolaí  Éireannach é Derek, lonnaithe in 
Ollscoil Yale, agus is é taighde ar lobhadh agus caomhnú iontaisí a 
speisialtóireacht. Is é an tOllamh Geolaíochta agus Geoifhisice G. 
Evelyn Hutchinson é in Ollscoil Yale, agus Comeádaí Pailé-ointeolaíocht 
Inveirteabrach i Músaem Peabody ar Stair Nádúrtha de chuid Yale. 



EOLAITHE NA hÉIREANN SA LÁ ATÁ INNIU ANN 

• Peter Lynch: Is meitéareolaí, matamaiticeoir, blagálaí agus údar 
leabhar Éireannach é Peter Lynch. I measc na n-ábhar spéise atá aige 
tá tuar uimheartha aimsire, meitéareolaíocht dhinimiciúil, meicníochtaí 
Hamilton, stair na meitéareolaíochta, agus gluaiseacht chun suim an 
phobail sa mhata a spreagadh. 

• Geraldine Butler: Is géineolaí í Geraldine i gColáiste na Ollscoile, Baile 
Átha Cliath. Tá a gairm bheatha sa taighde dírithe den chuid is mó ar 
ghnéineolaíocht fungais, mar shampla, beacáin. In 2015, toghadh í ina 
ball d\Acadamh Ríoga na hÉireann. 

